
 

 

Vereen „De Plattdüütschen“ e.V. 
 

Protokoll vun de 24. Mitgliederversammeln an‘n 14.04.2026 
in dat Kötnerhuus in Düünbeudel 

 
Daagsornen: 
 

1. Begröten vun de Mitglieder - Genehmigung von dat Protokoll von’n 08.04.2025 
2. Johrsbericht 2025 
3. Bericht ut dat Plattdüütsch-Büro 
4. Kassenbericht 
5. Bericht von de Kassenprüfer – Entlastung von den Vörstand 
6. Wohlen  
              - 1. Vörsitter 
              - 1 Kassenprüfer 
Pause 
7. Wat liggt in’t Johr 2026 an 
8. Andräg un Anregungen von Vereensmitglieder 
 

TOP 1 - Begröten vun de Mitglieder - Genehmigung von dat Protokoll von’n 08.04.2025 
Vörsitter Heinz Mügge begrött de Mitglieder un Gäst von den Vereen „De Plattdüütschen“, 
de an düssen Avend no Düünbeudel kamen sünd und beginnt de Sitzung gegen 19.30 Uhr. 
De Daagsornen un dat Protokoll vun'n letzten Mal ward genehmigt. De Vörsitter besinnt an 
de Mitglieder, de doot blieven sünd in dat vörige Johr. 
 
TOP 2 - Johrsbericht 2025 
De Vörsitter Heinz Mügge stüllt de plattdüütsche Sprook as den gröötsten und 
umfassendsten norddüütschen Kulturträger dor. De Teele vun den Vereen hebbt sik nich 
ännert und ward wieter verfolgt. De Vereen mutt sik vörrangig wieterhin de Opgaav stellen, 
junge Minschen an Plattdüütsch herantobringen und sik dorbi ok den afnehmenden Trend 
von dat Plattdüütsch-Schnacken in de Familien entgegensetten. De Vereen hett aktuell 420 
Mitglieder. 
 
Dat Hauptprojekt in dat Johr 2025 wüür de Herstellung von uns neie plattdüütsche 
Kookbook „Koken op Platt“, över dat toallereerst de Togang to de jüngere Generation fördert 
warrn schall mit interessante plattdüütsche Rezepte. De Vereen hett bither 1080 Böker 
verköfft, een goden Överschuss dormit hinbekommen und een sehr goden Tospruch för dat 
Book kregen. 
 
Veele Gemeenden hebbt al Platt op Ortstofeln, dat schall möglichst over noch mehr warrn. 
Aktuell pausiert de Vereen vöreerst den finanziellen Toschuss von plattdüütsche Ortstofeln. 
 
Dat hett een Tohopkomen mit Vereene ut Lünborg un Horborg geben, de sik ok för Platt 
insetten doht. In Vergliek to de annern Vereene, de mitünner blots kulturelle Obende mookt, 
deiht de Vereen „De Plattdüütschen“ veel mehr un kann mehr opwiesen wat över de Johren 
passiert is. 
 
TOP 3 - Bericht ut dat Plattdüütsch-Büro 
Isa Steffen givvt en Bericht ut dat Plattdüütsch-Büro.  
De Bericht is as Anlaag to dit Protokoll dorbi.  
 
TOP 4 - Kassenbericht 
De Kassenföhrersche Simone Mügge stellt den Kassenbericht vör. 



 

 

Se hett de Innohmen un de Utgaven in de jeweiligen Kategorien dorstellt. 
De Vereen hett an den 31.12.2025 een Kassenbestand von 13.429,37 €. 
För Scholen, Kinnergorrns un Seminore sünd in dat Johr 2025 = 5.573,50 € utgeven worn. 
 
TOP 5 - Bericht von de Kassenprüfer und Entlastung von den Vörstand 
Evelin Bansemer givvt as Kassenprüfersche een Bericht vun de erledigte Kassenprüfung. 
De beiden Kassenprüfer hebbt allens dörkeken un keene Fehler funnen. Mit de 
Kassenführung hett somit allens siene Richtigkeit und dat givv keene Beanstandungen. 
 
De Kassenföhrersche und de gesamte Vörstand ward eenstimmig von de Versammeln 
Entlastung erteilt. 
 
TOP 6 – Wohlen 

- 1.Vörsitter  
Heinz Mügge steiht för een wieteret Johr as 1. Vörsitter bereit. In dat nächste Johr 
mööt verstärkt Aktivitäten vörnohmen warrn, en Nafolger för Heinz to finnen. Heinz 
Mügge ward as 1. Vörsitter för een Johr eenstimmig wählt und nimmt de Wohl an. 

- 1 Kassenprüfer 
Harald Burfeindt ward ut de Versammeln as Kassenprüfer eenstimmig wählt und 
nimmt de Wohl an. 

 
PAUSE 
Jörn Knabbe vertellt een poor unterhaltsame plattdüütsche Geschichten. 
 
TOP 7 - Wat liggt in’t Johr 2026 an 
De Vörsitter givvt en Utblick över de wieteren Aktivitäten in dit Johr. So ward ünner annerem 
wieter ehrenamtliche Platt-Experten söcht, Platt-Kurse veranstallt und ok plattdüütsche 
Klönschnacks in de Planung opnohmen.  
De Vörsitter regt an, dat alle Mitglieder tohuus möglichst platt mit de Kinner schnackt.  
 
TOP 8 – Andräg un Anregungen von Vereensmitglieder 
Düt Johr givvt dat keene Andräg und keen wietere Anregungen. 
 
De Vörsitter bringt de Vörstandssitzung gegen 21.00 Uhr to Enn. 
 
 
Hammoh, den 14.04.2026 
 
 
 
_____________________________                       _________________________ 
Jörn-Hinnerk Abbe, Schriftföhrer                                   Heinz Mügge, Vörsitter 


